
Amics, amigas,

[’annada que s’acaba es
estada malaisida per I'TEO
d’Arieja. Encontrerem
dificultats de tota mena amb
aquela pression silenciosa e
constanta de las financas que
fin finala nos menet a una
decision ponhenta mas
indefugibla: le licenciament
d'una emplegada. Res mes
dolent per una associacion
coma la nostra, que subreviu
gracias a l'engatjament, a la
preséncia umana, a la lenga
que passa de boca en boca.

Aquela pérda, la sentém totes. Es
estat una nafradura prigonda e nos
caldra temps per que se n’escafen las
tracas.

La passa es marrida e l'avenir, ac
sabém plan es pas tanpauc assegurat.
Es una situacion inedita que nos
butassa, mas tanben una realitat que
nos cal fer amb ela e trobar forcas
novelas per avancar, contunhar
nostra mission e bastir un avenir mes
segur.

Ca que la, avem contunhat d’esser
present dins la vida culturala e
associativa d’Arieja: avem organizat
animacions, ensenhat, acompanhat,
creat moments d’escambi...

Emés la nostra situacion sié
malsegura, aveém pas renonciat!

L’annada que ven sera pas mes
aisida, probable. Ac sabem totes. Mas
i anam amb luciditat e una
competéncia novela que ven pas del
poder mas de I’experiéncia.

Sabem las empachas e sabém ¢o
qu’es en joc. E es benleu aqui que
Iespeér se troba la placa: tranquille e
caput, dins la volontat de bastir,
amb mes de rigor, de solidaritat e
mai d’'inventivitat.

James un movement coma le
nostre es pas estat segur, james a
pas mancat de contradiccions, de
moments de flaquesa o de viradas
malaisidas. Mas a cada cop es estat
le vam collectiu, la fé dins nostra
mission e la volontat de crear e de
trasmetre que nos an permés
d’avancar.

Mes de mila ans de civilizacion
occitana, las rasigas son prigondas e
d’aquela istoria, ne sém les
passaires.

Tant que se parla, la lenga es viva!
E aquo depend de cadun de
nosautres. L'IEO es pas una
estructura abstraita, nosautres,
totes amassa, sem I'IEO: aquel
teissut d’engatjaments, de
generositat, de benvolenca e de
capuditge que fe viure l'occitan
dempuei generacions. Tant que i
aura monde coma vosautres, tant
que benevols, militants, simples
afogats se levaran per diser: « Oc,
aquo es nostre », le fudc s’atudara
pas!

Moments partejats e iniciativas
localas dins les vilatges, las escolas,
tot aquo es le signe que la saba
contunha de circular emes sia
Iivern. L’ajuda la cal pas totjorn
anar querre defora; la cultura pot
portar ¢co que de cops la politica o
I'administracion volon pas portar:
le vam, la nostra fe, e nostra
capacitat a demorar dreits.

Alavetz, vos mercegi totes, per
vostra preséncia, vostre sosten, per
lesper que portatz, la calor que
menatz e per la lenga que fasétz sonar
dins aqueste pais: setz nostra forga!

Que I'an que ven sia 'annada d’'un
vam novel, d’'una solidaritat afirmada
e que loccitan contunhe d’avancar
amb nosautres.

Annia Wolf,
presidenta de UIEO d’Ari¢ja

03/12/2025 06/12/2025 Montbel
St Guirong Le Sautelh
(Ostal de la (Sala comunala)
Ciutadanetat) .
Teatre occitan amb Les Monttel
Condes deth Comenge e  Galejaires « Es coit le | Maison du Lacl
d’Aran amb J.P. Ferréa  fetge gras » 15h30 » 5‘;‘5;"““”"' En
0o1e15/12/2025 17hoo g oneures SRl Occitan
Contact:
Mefi! Cambiament de Contact:
jorn e d’orari: 18h15 03/12/2025 06 0751 02 11
Pamias N 06 33 3543 08
Pamias 14/12/202
Talhiér de convérsadel ~ (Espaci occitan) 05/12/2025 4 > it
Cercle occitan Prosper Talhiér de practiva viva . quos? (Sala St e e )
Estieu « Creaci Montbel Miquel)
reacions (Ostal del Lac) : ‘
Contact: nadalencas » d_e 10hoo Teatre en occitan amb d e At RO
a 12h90- Repais Contes e Nadalets en Les Galejaires
05 81 06 03 88 partejat. occitan a 18hoo « Jogarem pas a
Contact: Contact: Tolosa » 15h30
Contact:
05 8106 03 88 06 34 98 9113

06 07 51 02 11

@ EMISSIONS DE RADIO

Cada jorn a 12h32 e 18h52 - De cor e d’oc sus Radio Transparence 93.7FM
Cada dimars de 19hoo0 a 20ho0o0 - Era votz dera montanha sus Radio Couserans 94.7FM

Renat Soula e Joan Eygun

Les afogats de la danca!

Galaxy A12

4

Les Galejaires "Jogarem pas a Tolosa"

Trio BEC

Retorn sul Festenal occitan passat

Ongan encara foguet una capitada...
Un centenat de personas éra present
dissabte pel repais e pel bal. L’ambient
d’aquela serada permetet a totes de se
divertir e de passar un moment plan
agradiu.

Les Trobadors del Comenge
Presentacion de las Cronicas de la Pansiroja

Evolucions comparadas

La Maité se n’empressava de fer vesitar
l'ostal vielhas que son 0me 1'Arseni s'apliquec
d'adobar amb gost e rafinament. Als dires
objectius de sa femna, I'Arseni era mestre en
reciclatge, rei de la rustina e per tot dire un
geni de la renovacion.

A ja la proprietaria estalviava pas les
comentaris per explicar cossi un crambot se
mudec en sala de banh, un trastet en
crambot, una lausa de la paret en laissa, un
forn de peiras en gardamanjar, una passada
en cosina, una bartavela en portamantel, una
alcova en cagador... A l'encop regretava
qu'agesse servat causas ledas que servissian
pas ares pus, emes qu'a cops embarrassavan:
traucs barriérs, una gatoniéra, un anel
estacador, una coronda cussonada, un pavat
trabucador...

Un jorn un vesin episodic vengut en
vacancas, un professor totjorn prest a
regantar son saber, agec dreit a una vesita
plan en regla embelida de forca detalhs.

Le visitor benleu assadolat pel
monolog, concluguec:

" - Es pas per vos denigrar cara
vesina mas cregatz pas que vostre
ome aja inventat 1'aiga que banha,
ja que fa milions e milions
d'annadas que la vida, o Diu se mes
vos agrada, procedis atal.

- A bon? ca fasquec la Maité
suspresa que comparesse son ome
a Diu.

Le saberut justifiquéec son prepaus
amb exemples idoneus:

- La botiola natatoria dels peisses
evolueron en palmons, las patas de
davant vengueron braces, osses de
la  maissela muderon dins
I'aurelha... e la méma prolactina fa
pissar les peisses, nisar les ausels e
fa aleitar las femnas e autras
femelas...

Plan se'n mancava que la Maité
comprenguesse tot, mas le
professor I'embrumec encara mes:

Un enterrament....especial

Quand on é mainada, tot ¢0 que mos apren

la vida que pot servir and' amusar's.

Coma cada dia en totas las bordas, que
calia gliardar le bestiar. E se las mainadas non
avian escola, que 1's i escaia aquela “ corvada”,
susvelhar las vacas, amb l'ajuda del can, plan

segur .

Doncas, una vrespada, Nenéa, Dedon e
Sissi que mian le tropel de qliate vacas al prat de
la Loba, amb la consigna de non las deishar
passar en ¢o del vesin. Mes aquel trebalh que
dura oras. E apres unis jocs abetuals (colomba
vola, devinalha, cantar...), que cal trobar auta

causa anda non s'eigiiejar.

Aqui, le drolle que s'avisa qu'en un pomer
que non li demora cap qu'una fruta, perguda al
mieg de las brancas. Que decidan de la recuperar.
Socadir I'arbe? Que son trop chicotis totis tres
(entram 9 e 5 ans ). Alavetz que's troban un broc
pro long, e, a forca d'ensaths, qu'arriban a fer

caer aquela derrera raineta.

Que la's miran. Ja é bona, mes cap de cotel
anda partir-las equitablament. E pueish, n'an
cap fame. Tot d'un cop, I'ainada, Nenéa, mercada
ja per evenaments arribadis a casa, que ditz:

“E, coma sembla plan abandonada,

l'enterravam”.

- E coma en ¢0 vostre, per exemple les
umans an servat vestigis que servisson
pas gaire, les muscles de l'aurelha que
remena pas pus, les tetons dels mascles
que fan pas leit, 'apendici qu'a cops
s'infecta dangerosament, la cuga
venguda 1'0s bertrand, las dents de
vielhessa que sovent demoran
amagadas e que les escaissalaires se fan
un plaser de vos arrincar...

La Maité tan parlaira ne demorec
lengacosuda e un pecic contrariada
acabec la vesita.

¥/ Maison de la citoyenneté 16 rue de la république

Mercredi 3 décembre 2025

CONTES

Condes deth Comenge e d'Aran

Bona idéa. Que li cal fér un ataiic. Amb qué? Cap de bostia a

plan o mal.

portada. Enfin, amb de polidas fuelhas de figuer, b'estroperon la fruta,

E ara? Ont sira la tomba? Cap d'utis a portada anda cavar. Mes
las vacas, en un pas pro lis, qu'an mercat traucs pro pregonis amb les
pes. “Ja fara l'afer. Qu'anam causir le mes grand”.

Mes que's cal organizar I'entérrament. Pusqu'é le solet enfant,

Dedon que devié cure. Quin vestir'l? Sostes a portada que perméten

de li margar una mena de colereta.

E le cortetge que s'organiza: le rictor devant, coma se deu;
pueish las duas filhas que portan preciosament l'ataiic, en tot pregar,
e le can, el tabés de la partida. E Nenéa, que frequentava ja la gleisa,
qu'entama uns paters e ave marias plan recitadis.

J'arriban léu al cementiri. La poma, delicadament pausada al

trauc volgut, 1'atatic benasit amb chiu d'aiua, qiialque punhat de terra

getadis aishis qu'acaban la ceremonia.

Ara, que i cal méter una crotz. Dus brocs de mata pas trop duris
que fen l'afer. E que crosan las brancas amb uns juncs tiradis del bord
del'aqiiera. Que la plantan altant pregond que sas forcas ac perméten.
D'aquel temps, Sissi qu'é anada cuélher las raras flors que demoran
pr'aqui a novembre. Que pausan aquel polit boquet al pe de la crotz.

Mission acabada. Tot que va plan.

“Te! Toto, passa per dela, ve-las cercar, pica-las, fér-las tornar!
Macarel de mainadas, non t'i podes cap fisar!”. Sul pic, les tres
enterraires que s'avisan que las vacas qu'an disparit, e que le pai, pas

trop content, qu'a envoiat le can recuperar-las! Ai ai ai, una bona

Sse recepcion a casa!

La realitat que repren le pas aishus 'amusament. Mes les tres
galupians qu'an passat una bona vrespada.

